
ᐱᔾᔪᑎᖃᖅᑎᓪᓗᒋᑦ ᐋᖅᑭᒋᐊᒃᑲᐃᓂᕐᒥᒃ ᒪᓕᑦᑐᒍ ᐊᑲᐅᙱᓕᐅᕈᑕᐅᔪᒥᒃ ᐋᖅᑭᒋᐊᕐᓯᓂᕐᒧᑦ ᐊᐅᓚᔾᔪᓯᐅᔭᕆᐊᓖᑦ ᐃᓄᐃᑦ 

ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ ᐊᖏᕈᑕᐅᓯᒪᔪᓂᑦ ᓯᑎᐱᕆ 6, 2013ᒥ ᐊᒻᒪᓗ ᐋᖅᑭᒋᐊᒃᑲᐃᓂᕐᒧᑦ ᒪᓕᒐᖅ 

(ᓄᓇᕗᒥ)  

  
ᑖᒃᑯᓇᙵᑦ: 

  
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 

ᐋᖅᑭᒋᐊᒃᑲᐃᖁᔨᓯᒪᔪᑦ 

 

- ᐊᒻᒪᓗ - 

 

 

 

ᐹᕕᓐᓛᓐ ᓴᕕᕋᔭᔅᓴᒥᒃ ᐅᔭᕋᓐᓂᐊᖅᑏᑦ 

    ᐋᖅᑭᒋᐊᒃᑲᖅᑕᐅᓇᓱᑦᑐᑦ 

 

  

 

 ᐅᓐᓂᕐᓗᓐᓂᒃᑯᑦ ᑐᔅᓯᕋᐅᑏᑦ 

 

 
1. ᐋᖅᑭᒋᐊᒃᑲᐃᖁᔨᓯᒪᔪᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑕᐃᔭᐅᖃᑦᑕᓚᐅᕐᓯᒪᔪᑦ ᐅᐊᑦᑎᐊᕈ ᕿᑭᖅᑖᓗᒻᒥ ᐃᓄᐃᑦ 

ᑲᑐᔾᔨᖃᑎᒌᖏᑦ) ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑲᑐᔾᔨᖃᑎᒌᖑᒻᒪᑕ, ᑎᒥᙳᖅᑎᑕᐅᓯᒪᓪᓗᑎᒃ ᒪᓕᑦᑐᒋᑦ ᑲᑐᔾᔨᖃᑎᒌᓄᑦ ᒪᓕᒐᑦ 

ᐊᑎᓕᐅᕐᓯᒪᓪᓗᓂ ᐊᓪᓚᕝᕕᖓᑦ ᐃᖃᓗᓐᓂ, ᓄᓇᕗᒥ.   

 

2. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (“QIA”) ᐃᓚᒋᔭᐅᒻᒪᑦ ᓄᓇᕗᒥ ᐱᖓᓱᓄᑦ (3) ᐊᕕᑦᑐᕐᓯᒪᓂᐅᔪᓂᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ, ᑭᒡᒐᖅᑐᐃᓪᓗᑎᒃ ᐅᖓᑖᓃᑦᑐᓂᑦ 14,000 ᐃᓄᓐᓂᑦ ᕿᑭᖅᑕᓂ (Baffin) ᓄᓇᓕᓐᓂᑦ ᓄᓇᕗᒥ. ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑦ ᐱᓇᓱᐊᒐᓖᑦ ᓴᐳᔾᔨᓂᕐᒥᒃ, ᐊᐅᓚᑦᑎᓂᕐᒥᒃ ᐊᒻᒪᓗ ᓯᕗᒧᐊᑦᑎᑦᑎᓂᕐᒥᒃ ᐱᔪᓐᓇᐅᑎᖏᓐᓂᒃ 

ᐃᑲᔫᓯᐊᔅᓴᖏᓐᓂᓪᓗ ᐃᓄᐃᑦ, ᐊᑐᖅᑎᑦᑎᒋᐊᒃᑲᓂᕐᓗᑎᒃ ᐃᓄᑦᑎᑐᑦ ᐅᖃᐅᓯᕐᒥᒃ ᐊᒻᒪᓗ ᐱᖅᑯᓯᖏᓐᓂᒃ, ᐃᓄᐃᑦ 

ᐊᕙᑎᓕᕆᓂᕐᒧᑦ ᐅᑉᐱᕆᔭᖏᓐᓂᒃ, ᐃᓄᐃᑦ ᓇᒻᒥᓂᕐᓱᕈᓐᓇᕐᓂᖏᓐᓂᒃ ᐊᒻᒪᓗᑦᑕᐅᖅ ᒪᑭᒪᓇᓱᐊᕈᑎᓄᑦ, ᐃᓅᓯᒃᑯᑦ ᐃᓕᖅᑯᓯᒃᑯᑦ 

ᒪᑭᑕᑦᑎᐊᖁᓪᓗᒋᑦ ᑲᔪᓯᓗᓂ ᑭᖑᕚᕆᓂᐊᖅᑕᖏᓐᓄᑦ. ᓇᓗᓇᐃᖅᑕᐅᓯᒪᓪᓗᑎᒃ ᐃᓄᓐᓄᑦ ᑲᑐᔾᔨᖃᑎᒌᖑᓪᓗᑎᒃ  (“DIO”) 

ᒪᓕᑦᑐᒍ ᐃᓛᒃᑯᑦ 39 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ (the “NLCA”), ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᒪᒋᔭᔅᓴᒫᓖᑦ 

ᐊᐅᓚᑦᑎᓂᕐᒥᒃ ᐃᓄᐃᑦ ᓄᓇᖁᑎᖏᓐᓂᒃ (“IOL”) ᕿᑭᖅᑕᓂ ᓄᓇᓕᓐᓂᑦ.. 

 

3. ᐋᖅᑭᒋᐊᒃᑲᖅᑕᐅᓇᓱᑦᑐᑦ, ᐹᕕᓐᓛᓐ ᓴᕕᕋᔭᔅᓴᒥᒃ ᐅᔭᕋᓐᓂᐊᖅᑏᑦ (“BIMC”) ᑎᒥᙳᖅᑎᑕᐅᓯᒪᔪᑦ ᐊᒻᒪᓗ ᓇᒻᒥᓂᕐᓱᖅᑐᓂ 

ᒪᓕᑦᑐᒋᑦ ᐃᖅᑲᓇᐃᔭᕐᕕᓐᓄᑦ ᑎᒥᐅᔪᑦ ᒪᓕᒐᑦ (ᐋᓐᑎᐅᕆᐅ), ᑐᖅᑲᑕᕐᕕᖓ ᐆᒃᕕᐅᓪ, ᐋᓐᑎᐅᕆᐅᒦᑦᑐᓂ, ᐊᒻᒪᓗ 

ᐃᖅᑲᓇᐃᔮᖃᕐᐸᑦᑐᑎᒃ ᐅᔭᕋᓐᓂᐊᖃᑦᑕᓂᕐᒥᒃ ᓴᕕᕋᔭᔅᓴᒥᒃ ᕿᑭᖅᑖᓗᒻᒥ ᓄᓇᕗᒥ.   

4. ᑕᒫᓂ ᐅᕝᕙᓘᓐᓃᑦ ᖃᓂᒋᔮᓂ 2000-ᕿᑎᖏᑕ, BIMC ᐅᐸᒍᑎᓚᐅᕐᓯᒪᒻᒪᑕ QIAᑯᓐᓄᑦ ᐱᔾᔪᑎᖃᖅᑐᑎᒃ 

ᑐᔅᓯᕋᐅᑎᒋᓯᒪᔭᖓᓐᓂᒃ ᓴᓇᒍᒪᓂᕐᒧᑦ ᓄᓇᐅᑉ ᖄᖓᓂ ᐅᔭᕋᓐᓂᐊᕐᓂᕐᒥ ᐱᕙᓪᓕᐊᑎᑦᑎᒍᒪᓪᓗᑎᒃ ᐊᒻᒪᓗ ᓴᕕᕋᔭᔅᓴᒥᒃ 

ᐅᔭᕋᑦᑕᕈᒪᓪᓗᑎᒃ ᐃᓄᐃᑦ ᓄᓇᖁᑎᖓᑕ ᐃᓚᖓᓃᑦᑐᒥᒃ ᕿᑭᖅᑕᓂ  ᓄᓇᖓᓃᑦᑐᒥᒃ. ᑕᒪᓐᓇ ᑐᔅᓯᕋᐅᑕᐅᓯᒪᔪᖅ ᓄᓘᔮᓂᑦ 

ᐅᔭᕋᓐᓂᐊᕈᑕᐅᒍᒪᓯᒪᔪᖅ ᐃᓂᖃᕐᖓᑦ ᐊᑯᓂᐊᓗᒃ ᖃᐅᔨᒪᔭᐅᓪᓗᓂ ᐃᓄᓐᓄᑦ ᓄᓘᔮᖑᓂᖓᓂᒃ, ᓇᓗᓇᐃᒃᑯᑕᐅᓲᖅ ᓄᓇᒥ 

ᓅᓯᒪᑎᓪᓗᒋᑦ ᕿᑭᖅᑖᓘᑉ ᐅᐊᓐᓇᖓᓂ.   



 
 

2 

 
ᓄᓘᔮᓕᕆᓂᖅ - ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᓄᓪᓗ ᐊᖏᕈᑏᑦ 

ᐱᓕᕆᐊᕐᒧᑦ ᐊᖏᓂᖓ 

 

 

5. ᒪᓕᑦᑐᒋᑦ ᑎᑎᕋᕐᓯᒪᓂᖏᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ, BIMC ᖃᐅᔨᓇᓱᐊᕆᐊᖃᓚᐅᕐᓯᒪᒻᒪᑕ ᐊᒻᒪᓗ ᒪᓕᒐᖅᑎᒍᑦ 

ᐊᐅᓚᑦᑎᔾᔪᑎᑎᒍᑦ ᐊᖏᖅᑕᐅᑎᒋᐊᖃᓚᐅᕐᓯᒪᒻᒪᑕ, ᐃᓚᒋᔭᐅᓪᓗᓂ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ ᓄᓇᕗᒥ ᐊᕙᑎᓕᕆᓂᕐᒧᑦ 

ᑲᑎᒪᔨᓂᑦ (“NIRB”), ᐊᒻᒪᓗ ᐊᖏᖃᑎᖃᕐᓗᑎᒃ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓄᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ  

 

6. ᐊᖏᓂᖓ BIMCᑯᑦ ᓄᓘᔮᓕᕆᓂᖓᑦ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓄᑦ ᐱᓇᓱᐊᕈᑎᒋᓯᒪᔭᖓᑦ ᓇᓗᓇᐃᕐᓯᒪᑦᑎᐊᕐᖓᑦ 

ᓄᓘᔮᓕᕆᓂᕐᒥ ᐱᔭᕇᖅᑕᐅᓯᒪᔪᓂᑦ ᐊᕙᑎᓕᕆᓂᕐᒥ ᓇᓗᓇᐃᖅᑕᐅᓯᒪᔪᓂᑦ (“ᐱᔭᕇᕐᓯᒪᔪᑦ EIS”) ᑎᑎᕋᖅᑕᐅᓯᒪᔪᑦ ᓄᓇᕗᒥ 

ᐊᕙᑎᓕᕆᓂᕐᒧᑦ ᑲᑎᒪᔨᑎᒍᑦ BIMCᑯᓐᓂ ᑕᕝᕙᓂ ᐅᕝᕙᓘᓐᓃᑦ ᖃᓂᒋᔮᓂ ᕖᕝᕗᐊᓕ 22, 2012.  

 

7. ᑎᓯᐱᕆ 28, 2012ᖑᑎᓪᓗᒍ ᑭᖑᓂᐊᒍᑦ ᐃᓄᓕᒫᓄᑦ ᕿᒥᕐᕈᔭᐅᑎᑦᑎᓂᐅᓚᐅᕐᓯᒪᔫᑉ, ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ 

ᐱᓕᕆᐊᕐᒧᑦ ᓇᓗᓇᐃᒃᑯᑕᖓᑦ ᓈᓴᐅᑎᓕᒃ 005 ᑐᓂᔭᐅᓚᐅᕐᓯᒪᔪᖅ BIMCᑯᓐᓄᑦ ᐱᓕᕆᐊᕆᓂᐊᖅᑕᖓᓐᓄᑦ ᑕᐃᒫᒃ 

ᓇᓗᓇᐃᖅᑕᐅᓯᒪᒻᒪᑦ ᐱᔭᕇᖅᑕᐅᓯᒪᔪᓂᑦ ᐊᕙᑎᓕᕆᓂᕐᒧᑦ ᓇᓗᓇᐃᖅᑕᐅᓯᒪᔪᓂᑦ, ᒪᓕᑦᑐᑎᒃ ᑭᓪᓕᒋᓂᐊᖅᑕᖏᓐᓂᒃ 

ᒪᓕᒐᔅᓴᕆᓂᐊᖅᑕᖏᓐᓂᓪᓗ ᐋᖅᑭᑦᑕᐅᓯᒪᔪᓂᑦ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓂᑦ. ᐊᖏᓂᖓ ᐱᓕᕆᐊᑉ 

ᓇᓗᓇᐃᖅᑕᐅᓯᒪᔪᖅ ᐱᔭᕇᖅᑕᐅᓯᒪᔪᓂᑦ ᐊᕙᑎᓕᕆᓂᕐᒥ ᓇᓗᓇᐃᖅᑕᐅᓯᒪᔪᓂᑦ 18 ᒥᓕᐊᓐᓂᑦ ᐅᖁᒪᐃᓐᓂᓕᓐᓂᑦ 

ᓴᕕᕋᔭᔅᓴᓂᑦ ᐊᕐᕌᒍᑕᒫᑦ (18M t/a). 

 

8. ᑭᖑᓂᑦᑎᐊᖓᒍᑦ ᑐᓂᓯᓚᐅᖅᑎᓪᓗᒋᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᒃ ᓈᓴᐅᑎᓕᒻᒥᒃ 005, ᔮᓐᓄᐊᓕ-ᐱᒋᐊᓕᕋᑖᖅᑎᓪᓗᒋᑦ 

2013ᒥ, BIMCᑯᑦ ᑐᔅᓯᕋᓚᐅᕐᓯᒪᔪᑦ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓄᑦ ᐋᖅᑭᒋᐊᖅᑕᐅᖁᓪᓗᒍ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ 

ᓈᓴᐅᑎᓕᒃ 005 ᐊᓯᔾᔩᒍᓐᓇᓂᐊᕐᖓᑕ ᐱᓕᕆᐊᖓᓐᓂᒃ ᓄᓇᓯᐅᑎᒃᑯᑦ ᐅᓯᑲᑦᑕᖃᑦᑕᖔᕐᓂᐊᕐᖓᑕ ᓄᓇᓯᐅᑎᑯᑖᒃᑰᖏᑦᑐᖅ. 

ᑐᔅᓯᕋᐅᑎᖃᓚᐅᕐᓯᒪᔪᑦ ᐊᑲᐅᓈᕐᓯᒪᓂᐊᕐᖓᑦ ᑮᓇᐅᔭᓄᑦ ᐃᓯᕐᐸᓪᓕᐊᓕᕋᑖᖅᑐᓄᑦ  (“ERP”) ᑐ ᔅᓯᕋᐅᑎᖓᓐᓄᑦ 

ᐃᒪᐃᓕᖓᓪᓗᓂ ᑲᔪᓯᑎᑕᐅᓯᒪᔪᖅ ᐊᖏᓂᕆᓂᐊᖅᑕᖓ ᓴᓇᓂᖓᑦ ᐱᒋᐊᕐᕕᖃᕋᔭᕐᖓᑦ 3.5 ᒥᓕᐊᓐᓂᑦ ᐅᖁᒪᐃᓐᓂᓕᓐᓂᑦ 

ᓴᕕᕋᔭᔅᓴᓂᑦ ᐊᕐᕌᒍᑕᒫᑦ  (3.5M t/a), ᓱᕐᕋᖏᓪᓗᓂ ᐱᓕᕆᐊᑉ ᐊᖏᓂᕆᓂᐊᖅᑕᖓ 18 ᒥᓕᐊᓐ ᐊᖏᓂᖏᑦ ᐊᕐᕌᒍᑕᒫᑦ 

(18M t/a) ᐊᖏᖅᑕᐅᓯᒪᔪᑦ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓄᑦ.  

 

9. ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓂᑦ ᐱᓇᓱᐊᕈᑎᖓ ᑲᒪᒋᔭᐅᑎᓪᓗᒍ ᐊᖏᖅᑕᐅᓂᐊᕐᖓᑕ ᐱᔭᕇᕐᓯᒪᔪᑦ ᐊᕙᑎᓕᕆᓂᕐᒥ 

ᐊᑦᑐᐃᓂᖃᕐᓂᐊᖅᑐᓂᑦ ᓇᓗᓇᐃᕐᓯᒪᔪᓂᑦ ᐊᖏᓂᖓᓂᒃ ᐱᓕᕆᐸᑉ ᐊᒻᒪᓗ BIMCᑯᑦ ᑭᖑᓂᐊᒍᑦ ᑐᔅᓯᕋᐅᑎᒋᔪᔭᖓᑦ 

ᑮᓇᐅᔭᓄᑦ ᐃᓯᕐᐸᓪᓕᐊᓕᕋᑖᖅᑐᓄᑦ ᐋᖅᑭᒋᐊᕈᒻᒥᑦ, QIAᑯᑦ ᐊᒻᒪᓗ BIMCᑯᑦ ᐋᔩᕋᕈᑎᖃᓚᐅᕐᓯᒪᔪᑦ ᓱᓕ ᐊᖏᓂᖓᓂᒃ 

ᐊᒻᒪᓗ ᑭᓪᓕᒋᓂᐊᖅᑕᖏᓐᓂᒃ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ ᑕᐃᒪᐃᒋᐊᖃᕐᓯᒪᒻᒪᑕ 

ᒪᓕᑦᑐᒍ ᐃᓛᒃᑯᑦ 26 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ.   

 

10. ᓯᑎᐱᕆ 6, 2013ᖑᑎᓪᓗᒍ, ᑭᖑᓂᐊᒍᑦ ᐋᔩᕋᕈᑎᖃᓚᐅᖅᑎᓪᓗᒋᑦ BIMCᑯᑦ ᐊᒻᒪᓗ QIAᑯᑦ, ᐋᖅᑭᑦᑕᐅᓚᐅᕐᓯᒪᔪᑦ 

ᑭᓪᓕᒋᓂᐊᖅᑕᖏᑦ ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ (the “IIBA” 

ᐅᕝᕙᓘᓐᓃᑦ “ᐊᖏᕈᑏᑦ”) ᐊᖏᖅᑕᐅᓚᐅᕐᓯᒪᔪᑦ QIAᑯᑦ ᑲᑎᒪᔨᖏᓐᓄᑦ ᓄᓇᓕᓐᓂᑦ ᑲᑎᒪᑎᓪᓗᒋᑦ ᐃᖃᓗᓐᓂ ᐋᖓᓕᒃᑲᒃᑯᑦ 

ᑐᔅᓯᐊᕐᕕᖓᑕ ᑲᑎᒪᕕᐊᓂ ᐊᒻᒪᓗ ᐊᖏᖃᑎᒌᒍᑦ ᐊᑎᓕᐅᖅᑕᐅᓚᐅᕐᓯᒪᓪᓗᓂ.  

 

11. “ᐱᓕᕆᐊᖅ” ᐱᔾᔪᑎᖓ ᐊᖏᕈᑎᓂᑦ ᓇᓗᓇᐃᖅᑕᐅᓯᒪᒻᒪᑦ ᐊᖏᕈᑎᐅᓂᐊᖅᑐᓂᑦ ᓇᓗᓇᐃᕐᓯᒪᓂᐊᖅᑐᓂ ᐱᔭᕇᖅᑕᐅᓯᒪᔪᓂᑦ 

ᐊᕙᑎᓕᕆᓂᕐᒥ ᐊᑦᑐᐃᓂᖃᕐᓂᐊᖅᑐᓂᑦ ᓇᓗᓇᐃᖅᑕᐅᓯᒪᔪᓂᑦ ᑕᐃᒫᒃ ᐊᖏᖅᑕᐅᓯᒪᒻᒪᑕ ᓄᓇᕗᒥ ᐊᕙᑎᓕᕆᓂᕐᒧᑦ 

ᑲᑎᒪᔨᓄᑦ ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥ 005ᒥ. ᔮᓐᓄᐊᓕ 2013ᖑᑎᓪᓗᒍ ᐊᖏᖃᑎᒌᓯᒪᔪᑦ 

ᐅᔾᔨᕈᓱᓚᐅᕐᓯᒪᒐᓗᐊᖅᑎᓪᓗᒋᑦ ᐱᓕᕆᐊᖓᓂ ᐱᔭᕇᖅᑕᐅᓯᒪᔪᓂᑦ ᐊᕙᑎᓕᕆᓂᕐᒥ ᐊᑦᑐᐃᓂᖃᕐᓂᐊᖅᑐᓂᑦ 

ᓇᓗᓇᐃᖅᑕᐅᓯᒪᔪᓂᑦ ᐊᒻᒪᓗ ᐊᖏᖅᑕᐅᓯᒪᔪᒥ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥ 005ᒥ BIMCᑯᑦ ᖃᐅᔨᓇᓱᐊᕐᓯᒪᔪᑦ 

ᐃᓚᓕᐅᔾᔨᒍᓐᓇᕐᒪᖔᕐᒥᒃ ᐅᔭᕋᓐᓂᐊᕐᓂᕐᒥᒃ ᐱᒋᐊᕈᑎᖃᖅᑐᑎᒃ ᑐᔅᓯᕋᐅᑎᖓᓐᓂᒃ ᑮᓇᐅᔭᑦ ᐃᓯᕐᐸᓪᓕᐊᓕᕋᑖᖅᑎᓪᓗᒋᑦ, 

ᐊᖏᖃᑎᒌᓯᒪᔪᑦ ᑭᓪᓕᖃᖅᑎᑦᑎᓯᒪᙱᑦᑐᑦ ᑐᑭᖓᓂᒃ “ᐱᓕᕆᐊᑉ” ᐊᒻᒪᓗ “ᓯᕗᓪᓕᕐᒥ ᐱᓕᕆᐊᑉ” ᑭᓱᑐᐃᓐᓇᕐᒥᒃ 

ᐱᔾᔪᑎᖃᕐᓗᑎᒃ ᐊᖏᕈᑎᓂᑦ. QIAᑯᑦ ᓇᓗᓇᐃᕐᓯᓯᒪᔪᑦ ᐊᒻᒪᓗ ᐃᒪᐃᓕᖓᓪᓗᓂ ᑐᑭᖏᑦ “ᐱᓕᕆᐊᖅ” ᐊᒻᒪᓗ “ᓯᕗᓪᓕᕐᒥ 

ᐱᓕᕆᐊᖅ” ᓇᓗᓇᐃᕐᓯᒪᑦᑎᐊᕐᖓᑎᒃ ᐊᖏᕈᑎᓂᑦ ᐊᒻᒪᓗ ᐃᓚᓕᐅᔾᔨᓯᒪᒐᑎᒃ ᑖᒃᑯᓂᖓ ᑐᑭᖏᓐᓂᒃ ᑮᓇᐅᔭᐃᑦ 

ᐃᓯᕐᐸᓪᓕᐊᓕᕋᑖᕐᓂᖏᓐᓂ ᓴᓇᓂᖏᓐᓂ ᑭᓱᑐᐃᓐᓇᕐᒥᒃ ᐱᔾᔪᑎᖃᕐᓗᑎᒃ ᐊᖏᕈᑎᓂᑦ.   

 

12. QIAᑯᑦ ᓇᓗᓇᐃᕐᓯᒋᐊᒃᑲᓂᕐᒥᒻᒪᑕ ᐊᖏᖃᑎᒌᓯᒪᔪᑦ ᐱᓕᕆᐊᕐᒥᒃ ᐊᒻᒪᓗ ᓯᕗᓪᓕᕐᒥ ᐱᓕᕆᐊᕐᒥᒃ 

ᐋᖅᑭᔅᓯᓯᒪᓂᐊᓚᐅᕐᓯᒪᒐᓗᐊᕐᖓᑕ ᐊᖏᓂᕆᓂᐊᖅᑕᖓᓂᒃ ᐱᔭᕇᖅᑕᐅᓯᒪᔪᓂᑦ ᐊᕙᑎᓕᕆᓂᕐᒥ ᐊᑦᑐᐃᓂᖃᕐᓂᐊᖅᑐᓂᑦ 

ᓇᓗᓇᐃᖅᑕᐅᓯᒪᔪᓂᑦ ᐊᖏᓪᓕᒋᐊᖅᑕᐅᒍᒫᕋᔭᙳᐊᖅᑐᓂ ᐅᖃᐅᓯᐅᓯᒪᓚᐅᕐᓯᒪᒻᒪᑦ ᑐᔅᓯᕋᐅᑎᖓᓂ BIMCᑯᑦ 

ᐊᖏᕈᑎᒃᑲᓂᕐᓂᑦ ᐅᕝᕙᓘᓐᓃᑦ ᐊᖏᕈᑎᓂᑦ ᐋᖅᑭᒋᐊᖅᑐᖃᕆᐊᑐᓛᙱᒻᒪᑦ ᑲᒪᒋᔭᖃᕐᓂᐊᖅᑲᑕ ᓯᕗᓂᔅᓴᑎᓐᓂ 

ᐊᖏᓪᓕᒋᐊᕐᓂᕆᒐᔭᖅᑕᖓᓂᒃ ᐅᔭᕋᓐᓂᐊᕐᓂᐅᑉ. ᑭᓯᐊᓂ ᐊᖏᖃᑎᒌᓯᒪᔪᑦ ᐋᔩᕋᕈᑎᖃᓚᐅᕐᓯᒪᙱᑦᑐᑦ ᐅᕝᕙᓘᓐᓃᑦ 

ᐊᖏᕈᑎᖃᓚᐅᕐᓯᒪᙱᑦᑐᑦ ᐊᖏᓂᖓᓂᒃ ᐱᓕᕆᐊᑉ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᐊᖏᕈᑎᓂᑦ ᒥᑭᓪᓕᒋᐊᖅᑕᐅᒐᔭᕐᓂᖓᓂᒃ 

ᐱᔾᔪᑎᖃᕐᓗᑎᒃ ᓈᓴᐃᓂᕐᒥᒃ ᓯᕗᓂᐊᓗᐊᒍᑦ ᐲᕐᓯᓂᐊᕐᓂᕐᒧᑦ ᐊᑭᓕᐅᑎᒋᖃᑦᑕᓂᐊᕐᓯᒪᔭᖏᓐᓂᒃ ᓯᕗᕐᖓᒍᑦ 

ᐊᑭᓕᐅᑎᒋᖃᑦᑕᓂᐊᕐᓯᒪᔭᖏᓐᓂᒃ.  

 

13. ᒪᐃ 28, 2014ᖑᑎᓪᓗᒍ, ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᑎᒍᑦ ᓇᓗᓇᐃᒃᑯᑕᖓᑦ ᓈᓴᐅᑎᓕᒃ 005 ᐋᖅᑭᒋᐊᖅᑕᐅᔪᒻᒪᑦ 

ᐊᖏᖅᑐᑎᒃ BIMCᑯᑦ ᑮᓇᐅᔭᓄᑦ ᐃᓯᕐᐸᓪᓕᐊᓕᕋᑖᖅᑐᓄᑦ ᑐᔅᓯᕋᐅᑎᖓᓂᒃ, ᑭᓯᐊᓂ ᓱᓕ ᑲᔪᓯᑎᑦᑎᓯᒪᔪᔪᑦ ᐱᓕᕆᐊᕐᒥ 18 

ᒥᓕᐊᓐᓂᑦ ᐅᖁᒪᐃᓐᓂᓕᓐᓂᑦ ᐊᕐᕌᒍᑕᒫᑦ. BIMCᑯᑦ ᐅᖃᐅᔾᔨᒋᐊᔪᔪᑦ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓂᑦ ᐊᒻᒪᓗ QIAᑯᓐᓂᑦ 

ᓱᓕ ᑲᑦᑐᖓᐃᕐᓯᒪᓂᕋᖅᑐᑎᒃ ᐱᓕᕆᐊᕐᒧᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᐱᔭᕇᖅᑕᐅᓯᒪᔪᓂᑦ ᐊᕙᑎᓕᕆᓂᕐᒥ 

ᐊᑦᑐᐃᓂᖃᕐᓂᐊᖅᑐᓂᑦ ᓇᓗᓇᐃᖅᑕᐅᓯᒪᔪᓂᑦ.    

 

14. ᐃᓘᓐᓇᑎᒃ ᑐᙵᕕᖏᑦ ᐱᔾᔪᑎᖏᓪᓗ ᐊᖏᕈᑎᓂᑦ ᑎᑎᕋᖅᑕᐅᓯᒪᒻᒪᑕ ᐃᓛᒃᑯᑦ 2ᒥ. ᐊᖏᕈᑏᑦ ᐊᑐᕈᒫᕐᓂᐊᕐᓯᒪᒻᒪᑕ 

ᐃᑲᔫᑎᖃᕈᒫᕐᓂᐊᖅᑐᑎᒃ ᐊᒻᒪᓗ ᐱᓇᓱᐊᕋᔅᓴᖃᖅᑎᑦᑎᒍᑕᐅᒍᒫᕐᓂᐊᖅᑐᑎᒃ ᓈᒻᒪᑦᑐᒥᒃ ᐊᑑᑎᓕᒻᒥᓪᓗ ᐱᖃᑕᐅᖃᑦᑕᖁᓪᓗᒋᑦ 

ᕿᑭᖅᑕᓂ ᓄᓇᓖᑦ ᐃᓄᐃᑦ ᓄᓘᔮᓕᕆᓂᕐᒥ ᐊᒻᒪᓗ ᐋᔩᕋᕈᑕᐅᓚᐅᕐᓯᒪᓪᓗᓂ ᐊᕐᕌᒍᒐᓴᓐᓂᑦ. 

 

15. ᐃᓛᒃᑯᑦ 5 ᐊᖏᕈᑎᓂᑦ ᑎᑎᕋᕐᓯᒪᒻᒪᑕ ᑮᓇᐅᔭᓕᕆᓂᕐᒧᑦ ᐱᖃᑕᐅᓂᐊᕐᖓᑕ ᐃᓄᐃᑦ ᓄᓘᔮᓕᕆᓂᕐᒥ ᐊᒻᒪᓗ ᑎᑎᕋᕐᓯᒪᓪᓗᑎᒃ 

ᑲᒪᒋᓪᓗᐊᑕᕋᔭᖅᑕᖏᑦ BIMCᑯᑦ ᐊᑭᓖᖃᑦᑕᕐᓗᑎᒃ ᓯᕗᕐᖓᒍᑦ ᐊᑭᓕᐅᑎᒋᒋᐊᓕᓐᓂᑦ, ᓂᖏᖅᑕᕈᑎᓂᑦ 

ᐊᑭᓕᐅᑎᒋᒋᐊᓕᓐᓂᑦ ᐊᒻᒪᓗ, ᐊᑐᖅᑎᓪᓗᒍ, ᐅᐃᒍᖏᓐᓂᒃ ᐊᑭᓕᐅᑎᒋᒋᐊᓕᖏᓐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.   

 

16. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓇᓗᓇᐃᕐᓯᓯᒪᒻᒪᑕ BIMCᑯᑦ ᓱᕋᐃᓯᒪᒻᒪᑕ ᑲᒪᒋᔭᕆᐊᖃᕐᓯᒪᔭᖏᓐᓂᒃ ᐃᓛᒃᑯᑦ 5ᒦᑦᑐᓂᑦ 



 
 

4 

ᐊᖏᕈᑎᓂᑦ ᑕᐃᒫᒃ ᑎᑎᕋᕐᓯᒪᓗᐊᖅᑐᑎᒃ ᑕᕝᕙᓂ, ᐊᑭᓕᕐᓱᐃᒍᓐᓃᖅᑐᑎᒃ ᓯᕗᕐᖓᒍᑦ ᐊᑭᓕᐅᑎᒋᒋᐊᖃᕐᓯᒪᔭᖏᓐᓂᒃ 

QIAᑯᓐᓄᑦ ᑕᐃᒪᐃᒃᑲᓗᐊᖅᑎᓪᓗᒍ “ᐱᓕᕆᐊᖅ” ᐊᒻᒪᓗ/ᐅᕝᕙᓘᓐᓃᑦ “ᓯᕗᓪᓕᕐᒥ ᐱᓕᕆᐊᖅ” ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ 

ᐊᖏᕈᑎᓂᑦ ᑎᑭᐅᑎᓯᒪᙱᒻᒪᑦ “ᑮᓇᐅᔭᐅᓕᐊᕋᓱᐊᕐᓗᑎᒃ ᓴᓇᓂᕐᒧᑦ” ᑖᓐᓇ, ᑕᐃᒫᒃ ᓇᓗᓇᐃᕐᓯᒪᒻᒪᑦ ᐊᒻᒪᓗ 

ᑎᑎᕋᖅᑕᐅᓯᒪᒻᒪᑕ ᐊᖏᕈᑎᓂᑦ, 60%ᖏᑦ ᓯᕗᓪᓕᕐᒥ ᐱᓕᕆᓂᖓᓐᓂ ᐊᑐᕈᒫᕐᓂᐊᕐᓯᒪᔪᑦ ᐱᓕᕆᓂᕐᒧᑦ 18 ᒥᓕᐊᓐᓂᑦ 

ᐅᖁᒪᐃᓐᓂᓕᓐᓂᑦ ᓴᕕᕋᔭᔅᓴᓂᑦ ᐊᕐᕌᒍᑕᒫᑦ (18M t/a). 

 

17. ᐊᑐᖅᑕᐅᖔᕈᓐᓇᖅᑐᒥᓪᓕ, ᐊᒻᒪᓗ ᐊᖅᑭᒋᐊᒃᑲᐃᔩᑦ ᖃᐅᔨᒍᑎᒃ “ᑮᓇᐅᔭᓕᐅᕋᓱᐊᕐᓂᕐᒧᑦ ᓴᓇᓂᖅ’ ᓈᓴᖅᑕᐅᓂᐊᑲᑦ 

60%ᑐᐊᖅ ᒪᓕᓪᓗᒍ ᓈᓴᖅᑕᐅᓂᐊᖅᑲᑦ ᓯᕗᓪᓕᕐᒥ ᐱᓕᕆᓂᖏᓐᓂ ᑲᔪᓯᑎᑕᐅᓯᒪᔪᒥ ᓴᓇᒍᓐᓇᕐᓂᖏᓐᓂ (ᓲᕐᓗ ᑭᓪᓕᖃᖅᑐᓂ 

60%ᒧᑦ ᑮᓇᐅᔭᓄᑦ ᐃᓯᕐᐸᓪᓕᐊᓕᕋᑖᖅᑐᓄᑦ ᓴᓇᓂᕐᒧᑦ), QIAᑯᑦ ᑕᒪᐅᖓ ᑎᑭᐅᑎᓯᒪᙱᓐᓂᕋᐃᔪᑦ ᐊᒻᒪᓗ 

ᓇᓗᓇᐃᕐᓯᓯᒪᓪᓗᑎᒃ BIMCᑯᑦ ᓱᕋᐃᓯᒪᒻᒪᑕ ᐊᖏᕈᑎᓂᑦ ᒪᓕᒐᑎᒃ ᓯᕗᓂᐊᓗᐊᒍᑦ ᐊᒻᒪᓗ ᐱᑦᑎᐊᕋᑎᒃ 

ᐊᑭᓕᕐᓱᐃᒍᓐᓃᑐᐃᓐᓇᕐᓯᒪᓂᖏᓐᓂᒃ ᐊᑭᓕᐅᑎᒋᒋᐊᖃᕐᓯᒪᔭᖏᓐᓂᒃ. 

 

18. ᖃᓄᖅᑑᕈᑕᐅᒃᑲᓐᓂᕈᓐᓇᕐᒥᔪᒥ, ᐋᖅᑭᒋᐊᒃᑲᐃᔩᑦ ᖃᐅᔨᑉᐸᑕ “ᑮᓇᐅᔭᓕᐅᕋᓱᐊᕐᓂᕐᒧᑦ ᓴᓇᓂᖅ” ᐊᒻᒪᓗ ᐊᑭᓕᕐᓱᐃᒍᓐᓃᕐᓂᖏᑦ 

ᐊᑭᓕᐅᑎᒋᖃᑦᑕᓂᐊᕐᓯᒪᔭᖏᓐᓂᒃ ᓈᓴᖅᑕᐅᓂᐊᖅᑲᑕ ᑐᙵᕕᑐᐊᕆᓗᒍ 60% ᓯᕗᓪᓕᕐᒥ ᐱᓕᕆᓂᖏᓐᓂ ᑲᔪᓯᑎᑕᐅᓯᒪᔪᒥ 

ᓴᓇᓂᕐᒥ, ᐊᒻᒪᓗ ᓱᓕ BIMCᑯᑦ ᑎᑭᐅᑎᓐᓂᖅᑲᑕ ᓴᓇᓂᕐᒧᑦ ᑎᑭᐅᑎᕕᒋᒋᐊᖃᕐᓯᒪᔭᖓᓄᑦ, QIAᑯᑦ ᓇᓗᓇᐃᕐᓯᓯᒪᔪᑦ BIMCᑯᑦ 

ᓱᕋᐃᓯᒪᒻᒪᑕ ᐊᖏᕈᑎᓂᑦ ᑐᓂᓯᖃᑦᑕᕐᓯᒪᒐᑎᒃ QIAᑯᓐᓄᑦ ᓂᕆᐅᒋᔭᔅᓴᖏᓐᓂᒃ ᐊᒻᒪᓗ ᐋᖅᑭᑎᐊᕐᓯᒪᔪᓂᑦ ᑮᓇᐅᔭᓕᕆᓂᕐᒧᑦ 

ᑐᑭᓯᐅᒪᔾᔪᑎᔅᓴᓂᑦ ᑎᑎᖅᑲᓂᓪᓗ ᐱᔾᔪᑎᒋᓪᓗᒋᑦ ᓈᓴᖅᑕᐅᓯᒪᓂᖏᑦ ᓂᖏᖅᑕᕈᑏᑦ ᐊᒻᒪᓗ ᓄᖅᑲᑎᑦᑎᓯᒪᓂᖏᓐᓂᒃ 

ᐊᑭᓕᕐᓱᐃᒍᑎᒋᖃᑦᑕᕆᐊᖃᕐᓯᒪᔭᖏᓐᓂᒃ ᓈᒻᒪᓈᕐᓯᒪᔪᒥᒃ ᐅᕝᕙᓘᓐᓃᑦ ᖃᖓᑐᐃᓐᓇᓕᒫᑦᑎᐊᖅ.  

 

ᓯᕗᕐᖓᒍᑦ ᐊᑭᓕᐅᑎᒋᖃᑦᑕᕆᐊᖃᕐᓯᒪᔭᖏᓐᓂᒃ ᐊᑭᓕᔅᓴᖏᑦ 

 

 

19. QIAᑯᑦ ᓇᓗᓇᐃᕐᓯᓯᒪᔪᑦ BIMCᑯᑦ ᐊᑐᓕᕐᖓᑕ ᓯᕗᕐᖓᒍᑦ ᐊᑭᓕᐅᑎᒋᖃᑦᑕᕆᐊᖃᕐᓯᒪᔭᖏᓐᓂᒃ ᑲᒪᒋᔭᔅᓴᒫᖏᓐᓂᒃ. ᒪᓕᑦᑐᒋ5 

ᑎᑎᕋᕐᓯᒪᓂᖏᑦ 5.2(d) ᐊᒻᒪᓗ 5.4 ᐊᖏᕈᑎᓂᑦ, BIMCᑯᑦ ᐊᖏᕐᓯᒪᔪᑦ ᓯᕗᕐᖓᒍᑦ ᐊᑭᓕᐅᑎᒋᒋᐊᓕᖏᓐᓂᒃ 

ᐊᑭᓖᖃᑦᑕᓂᐊᕐᓂᕐᒧᑦ QIAᑯᓐᓄᑦ ᐃᓚᒋᔭᐅᓪᓗᑎᒃ ᐊᑭᓕᐅᑕᐅᖃᑦᑕᓂᐊᖅᑐᑦ ᑎᓴᒪᐃᕋᕐᓗᑎᒃ ᐊᒥᓲᓂᓖᑦ ᐃᒪᓐᓇᓂᑦ 

$1,250,000 ($5,000,000 ᓈᒪᓗᒋᑦ ᐊᕐᕌᒍᑕᒫᑦ) ᐅᓪᓗᕐᓯᐅᑎᑎᒍᑦ ᓄᙳᐊᓄᑦ ᑎᑭᓪᓗᒍ ᑎᓴᒪᐃᕋᕐᕕᖓᑕ 

ᑮᓇᐅᔭᓕᐅᕋᓱᓕᕐᓗᑎᒃ ᓴᓇᒋᐊᓯᒐᓱᓐᓂᖏᓐᓂ.    

 

20. ᑎᑎᕋᕐᒪᓂᖏᑦ 5.16(d) ᐊᖏᕈᑎᓂᑦ ᓇᓗᓇᐃᕐᓯᓯᒪᔪᖅ “ᑮᓇᐅᔭᓕᐅᕋᓱᐊᕐᓗᑎᒃ ᓴᓇᓂᕐᒥᒃ” ᑲᔪᓯᑎᑕᐅᓂᖓᓂᒃ “ᐱᓕᕆᐊᖅ” 

ᑎᑭᐅᑎᑉᐸᑦ ᑮᓇᐅᔭᓕᐅᕋᓱᐊᕐᓗᑎᒃ ᓂᐅᕐᕈᑎᖃᖅᑲᑕ ᓴᕕᕋᔭᔅᓴᒥᒃ ᓂᐅᕐᕈᑎᖃᐃᓐᓇᓕᕐᓗᑎᒃ 90ᓂᑦ ᐅᓪᓗᓂᑦ 

“ᑐᖔᓂᐅᙱᑦᑐᖅ 60% ᐱᓕᕆᐊᕐᒥ ᐊᑐᕈᒫᕐᓂᐊᕐᓯᒪᔪᒥ ᐱᓕᕆᓂᕐᒧᑦ…”  [ᐅᖃᐅᓯᐅᒋᐊᒃᑲᓂᕐᓯᒪᔪᖅ].   

 

21. ᑎᑎᕋᕐᓯᒪᓂᖏᑦ 1.1 j) ᐊᖏᕈᑎᓂᑦ ᓇᓗᓇᐃᕐᓯᓯᒪᔪᖅ “ᑮᓇᐅᔭᓕᐅᕋᓱᐊᕐᓗᑎᒃ ᓴᓇᓂᖅ” ᑐᖔᓃᙱᓪᓗᑎᒃ 60% ᓯᕗᓪᓕᕐᒥ 

ᐱᓕᕆᐊᕐᒥ ᐱᓕᕆᒍᒫᕐᓂᐊᕐᓯᒪᓂᖏᓐᓂ” [ᐅᖃᐅᓯᐅᒋᐊᒃᑲᓂᕐᓯᒪᔪᖅ].  ᑐᑭᖏᑦ “ᐱᓕᕆᐊᖅ” ᐊᒻᒪᓗ ᓯᕗᓪᓕᕐᒥ ᐱᓕᕆᐊᖅ” 

ᓇᓗᓇᐃᖅᑕᐅᓯᒪᔫᒃ ᑎᑎᕋᕐᓯᒪᓂᖏᓐᓂ 3.1 ᐊᒻᒪᓗ 3.2 ᐊᖏᕈᑎᓂᑦ.  

 

22. ᒪᓕᑦᑐᒋᑦ ᓇᓗᓇᐃᖅᑕᐅᓯᒪᔪᑦ ᐊᖏᕈᑎᓂᑦ, ᓯᕗᕐᖓᒍᑦ ᐊᑭᓕᕐᓱᐃᖃᑦᑕᓂᐊᖅᑐᑦ ᑲᔪᓯᓗᑎᒃ ᓄᙳᐊᓄᑦ ᑎᑭᓪᓗᒍ 

ᐅᓪᓗᕐᓯᐅᑎᑎᒍᑦ ᑎᓴᒪᐃᕋᕐᓗᑎᒃ ᐊᑭᓕᕐᓱᐃᒍᑎᒋᖃᑦᑕᕈᒫᕐᓂᐊᕐᓯᒪᔭᖏᓐᓂᒃ ᑮᓇᐅᔭᓕᐊᕋᓱᐊᕐᓗᑎᒃ ᓴᓇᒋᐊᓯᒐᓱᓐᓂᖓᓂ. 

ᑭᖑᓪᓕᕐᐹᒥ ᑎᓴᒪᐃᕋᕐᓗᑎᒃ ᐊᑭᓕᐅᑎᖃᑦᑕᓂᐊᕐᓯᒪᔭᖏᓐᓂ ᐊᑭᓖᓯᒪᔪᑦ QIAᑯᓐᓄᑦ BIMCᑯᑦ ᐱᔭᐅᓯᒪᔪᑦ QIAᑯᓐᓂ ᐄᐳᓗ 

30, 2015ᖑᑎᓪᓗᒍ ᓯᕗᓪᓕᕐᐹᖏᓐᓂ ᐅᓪᓗᕐᓯᐅᑎᑎᒍᑦ ᑎᓴᒪᐅᓕᖅᑲᖓᔪᓂᑦ 2015ᒥ ᓄᙳᖃᖅᑐᑎᒃ ᒫᑦᓯ 31, 2015.   

 

23. QIAᑯᑦ ᓇᓗᓇᐃᕐᓯᓯᒪᔪᑦ ᓄᓘᔮᓕᕆᓂᖅ ᑎᑭᐅᑎᓯᒪᙱᒻᒪᑦ ᑮᓇᐅᔭᓕᐅᕋᓱᓐᓂᕐᒧᑦ ᓴᓇᓂᕐᒧᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ 

ᐊᖏᕈᑎᓂᑦ ᐊᒻᒪᓗ ᑖᓐᓇ ᐱᔾᔪᑎᒋᓪᓗᒍ ᓯᕗᕐᖓᒍᑦ ᐊᑭᓕᐅᑕᐅᖃᑦᑕᕆᐊᖃᕐᓯᒪᔪᑦ ᓱᓕ ᐊᑭᓕᐅᑕᐅᔭᕆᐊᖃᖓᑕ ᐊᒻᒪᓗ 

ᐊᑭᓕᐅᑕᐅᒍᓐᓇᖅᑐᑎᒃ.  

 

24. ᐊᒥᓲᓂᖏᑦ ᓯᕗᕐᖓᒍᑦ ᐊᑭᓕᐅᑕᐅᖃᑦᑕᓂᐊᕐᓯᒪᔪᓂᑦ ᐊᑭᓕᔅᓴᖏᑦ ᒫᓐᓇ QIAᑯᓐᓄᑦ ᐊᒥᓲᓂᖃᔪᔪᑦ $6,250,000 ᔫᓂ 30, 

2016ᖑᑎᓪᓗᒍ: $3,750,000 ᐱᖓᓱᓄᑦ ᑎᓴᒪᐅᓕᖅᑲᖓᔪᓂᑦ 2015ᒥ ᐅᓪᓗᕐᓯᐅᑎᑎᒍᑦ ᐊᕐᕌᒍᒥ ᐊᒻᒪᓗ $2,500,000 ᔫᓂ 

30, 2016ᒨᖓᔪᑦ ᓯᕗᓪᓖᒃ ᒪᕐᕉᒃ ᑎᓴᒪᐅᓕᖅᑲᖓᔪᓂᑦ 2016ᒥ.  

 

25. ᑐᔅᓯᕋᒃᑲᓐᓂᖃᑦᑕᕐᓯᒪᒐᓗᐊᖅᑎᓪᓗᒋᑦ, BIMCᑯᑦ ᐃᑉᐱᒍᓱᔅᓯᒪᙱᑦᑐᑦ ᐅᕝᕙᓘᓐᓃᑦ ᕿᐱᓗᔅᓯᒪᔪᑦ ᐊᑭᓖᒍᒪᒐᑎᒃ ᓯᕗᕐᖓᒍᑦ 

ᐊᑭᓕᐅᑎᒋᒋᐊᖃᕐᓯᒪᔭᖏᓐᓂᒃ QIAᑯᓐᓄᑦ.   

 

ᑮᓇᐅᔭᓕᐅᕋᓱᐊᕐᓗᑎᒃ ᓴᓇᓂᖅ 

 

26. BIMCᑯᑦ ᐊᑐᓯᒃᑲᓂᕐᓯᒪᒻᒥᔪᑦ ᐊᑐᓯᒍᒫᕐᓂᐊᕐᓯᒪᔪᒥᒃ ᐊᖏᖃᑎᒌᒍᑎᑎᒍᑦ ᓇᒻᒥᓂᖅ ᑐᑭᑖᕈᑎᖃᕐᓯᒪᓪᓗᑎᒃ 

ᑮᓇᐅᔭᓕᐅᕋᓱᐊᕐᓂᕐᒧᑦ ᓴᓇᓕᕐᓂᕋᕐᓯᒪᓪᓗᑎᒃ ᑭᖑᓪᓕᕐᐹᖏᓐᓂ ᐅᓪᓗᕐᓯᐅᑎᑎᒍᑦ ᑎᓴᒪᐅᓕᖅᑲᖓᔪᓂᑦ 2015ᒥ, ᐊᒻᒪᓗ 

ᓇᓗᓇᐃᕐᓯᓪᓗᑎᒃ ᓯᕗᕐᖓᒍᑦ ᐊᑭᓕᐅᑎᒋᖃᑦᑕᓂᐊᕐᓯᒪᔭᖏᓐᓂᒃ ᐊᑭᓕᔅᓴᖃᕈᓐᓃᕐᓂᕋᖅᑐᑎᒃ QIAᑯᓐᓄᑦ.  

 

27. “ᐱᓕᕆᐊᖅ” ᓇᓗᓇᐃᖅᑕᐅᓯᒪᔪᖅ ᑎᑎᕋᕐᓯᒪᓂᖓᓂ 3.1, ᐊᒻᒪᓗ ᐱᓗᐊᖅᑐᒥ “ᓯᕗᓪᓕᕐᒥ ᐱᓕᕆᐊᕐᒥ” ᑕᐃᒫᒃ 

ᑎᑎᕋᖅᑕᐅᓯᒪᒻᒪᑕ 3.2ᒥ ᐊᖏᕈᑎᓂᑦ, ᐃᒪᐃᓕᖓᒻᒪᑦ “ᑕᐃᒫᒃ ᑎᑎᕋᖅᑕᐅᓯᒪᒻᒪᑦ ᐱᔭᕇᕐᓯᒪᔪᓂᑦ ᐊᕙᑎᓕᕆᓂᕐᒥ 

ᐊᑦᑐᐃᓂᖃᕐᓂᐊᖅᑐᓂᑦ ᓇᓗᓇᐃᖅᑕᐅᓯᒪᔪᓂᑦ ᐊᖏᖅᑕᐅᓯᒪᓪᓗᑎᒃ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓂᑦ ᐊᒻᒪᓗ 

ᓇᓗᓇᐃᖅᑕᐅᓯᒪᓪᓗᑎᒃ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥ 005…” QIAᑯᑦ ᓇᓗᓇᐃᕐᓯᔪᑦ ᐊᒻᒪᓗ ᐃᒪᐃᓕᖓᓪᓗᓂ 

ᐊᑐᕈᒫᕐᓂᐊᕐᓯᒪᔪᖅ ᐱᓕᕆᓂᖅ ᓄᓘᔮᓕᕆᓂᕐᒥ ᓇᓗᓇᐃᖅᑕᐅᓯᒪᓪᓗᓂ ᐱᔾᔪᑎᒋᓪᓗᒋᑦ ᐃᓄᐃᑦ BIMCᑯᓐᓂ ᐊᒻᒪᓗ ᑭᖑᓂᐊᒍᑦ 

ᐊᖏᖅᑕᐅᓯᒪᓪᓗᓂ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓄᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ ᓈᓴᐅᑎᓕᒃ 005 ᐲᔭᐃᓂᕐᒧᑦ 

ᑮᓇᐅᔭᓕᐅᕋᓱᐊᕐᓗᑎᒃ ᓂᐅᕕᐊᔅᓴᖃᕐᓂᕐᒧᑦ 18 ᒥᓕᐊᓐᓂᑦ ᐅᖁᒪᐃᓐᓂᓕᓐᓂᑦ ᓴᕕᕋᔭᔅᓴᓂᑦ ᐊᕐᕌᒍᑕᒫᑦ (18M t/a).  

 

28. ᐃᓘᓐᓇᓕᒫᐸᓗᖏᓐᓂᒃ ᐊᖏᕈᑎᓂᑦ ᐋᔩᕋᕈᑎᖃᖅᑎᓪᓗᒋᑦ ᐊᒻᒪᓗ ᐊᐅᓚᑦᑎᔾᔪᑎᓂᑦ ᐊᖏᕐᓯᓇᓱᑦᑎᓪᓗᒋᑦ, BIMCᑯᑦ 

ᐱᔾᔪᑎᖃᕐᓯᒪᔪᑦ ᓄᓘᔮᓕᕆᓂᕐᒥ ᐱᓕᕆᒍᒫᕐᓂᐊᕐᓯᒪᓂᖏᓐᓂᒃ (ᐊᒻᒪᓗ ᐊᖏᖅᑕᐅᓯᒪᓪᓗᓂ ᓄᓇᕗᒥ ᐊᕙᑎᓕᕆᓂᕐᒧᑦ 

ᑲᑎᒪᔨᓄᑦ) 18 ᒥᓕᐊᓐᓂᑦ ᐅᖁᒪᐃᓐᓂᓕᓐᓂᑦ ᐊᕐᕌᒍᑕᒫᑦ. ᐊᖏᕈᑏᑦ ᐋᔩᕋᕈᑕᐅᓚᐅᕐᓯᒪᔪᑦ ᓯᕗᕐᖓᒍᑦ 

ᐊᑭᓖᖃᑦᑕᕈᒫᕐᓂᐊᖅᑐᑎᒃ ᑲᔪᓯᒐᔭᖅᑐᑎᒃ ᐊᑐᓂᑦ ᐅᓪᓗᕐᓯᐅᑎᑎᒍᑦ ᑎᓴᒪᐃᕋᕐᓗᑎᒃ 60%ᖏᓐᓄᑦ ᑎᑭᐅᑎᓇᓱᓐᓂᖏᓐᓂ 

ᐱᓕᕆᐊᕆᔪᒫᕐᓂᐊᕐᓯᒪᔭᖓᓄᑦ “ᐱᓕᕆᐊᕐᒥ”, ᐊᒻᒪᓗ ᐱᓗᐊᖅᑐᒥᑦ “ᓯᕗᓪᓕᕐᒥ ᐱᓕᕆᓂᕐᒥ” (ᑖᒃᑯᐊ ᑐᑭᖏᑦ 

ᓇᓗᓇᐃᖅᑕᐅᓯᒪᒻᒪᑕ ᐊᖏᕈᑎᓂᑦ) ᑎᑭᐅᑎᑉᐸᑕ, ᐊᒥᓲᓂᕐᐹᕆᔪᓐᓇᖅᑕᖏᓐᓄᑦ ᐅᖓᑖᓅᙱᓪᓗᑎᒃ $75,000,000. 

29. ᑕᐃᒪᙵᑦ ᐊᑎᓕᐅᖅᑕᐅᓚᐅᕐᓯᒪᒻᒪᑕ ᐊᖏᕈᑏᑦ, ᐹᕕᓐᓛᓐᑯᑦ ᒥᑭᓪᓕᑎᑦᑎᒋᐊᕐᓯᒪᒻᒪᑕ ᐊᐅᓚᓂᖏᓐᓂᒃ ᐲᔭᐃᓂᕐᒥᒃ 

ᓴᕕᕋᔭᔅᓴᒥᒃ 4 ᒥᓕᐊᓐᓄᑦ ᐅᖁᒪᐃᓐᓂᓕᓐᓄᑦ ᐊᕐᕌᒍᑕᒫᑦ. QIAᑯᑦ ᓇᓗᓇᐃᕐᓯᔪᑦ BIMCᑯᑦ ᐊᑐᓯᒻᒪᑕ ᐊᑐᕈᒫᕐᓂᐊᕐᓯᒪᔪᒥᑦ 

ᐊᖏᕈᑎᑎᒍᑦ ᓇᓗᓇᐃᕐᓯᓪᓗᑎᒃ ᐊᑭᓖᖃᑦᑕᔾᔮᒍᓐᓃᕐᓂᖏᓐᓂᒃ ᓯᕗᕐᖓᒍᑦ ᐊᑭᓕᐅᑎᒋᖃᑦᑕᕆᐊᖃᕐᓯᒪᔭᖏᓐᓂᒃ 

ᖃᑦᑏᓐᓇᕈᖅᑎᑦᑎᒋᐊᖅᑐᑎᒃ ᐊᕐᕌᒍᑕᒫᑦ ᐲᔭᖃᑦᑕᓂᐊᕐᓯᒪᔭᖏᓐᓂᒃ ᓴᕕᕋᔭᔅᓴᒥᒃ ᐊᒻᒪᓗ ᓇᓗᓇᐃᕐᓯᓪᓗᑎᒃ 60%ᖏᑦ ᒥᑭᓂᕐᓴᒥᑦ 

ᐱᓕᕆᐊᖃᕐᓂᖏᓐᓄᑦ “ᑮᓇᐅᔭᓕᐅᕋᓱᐊᕐᓂᕐᒧᑦ ᓴᓇᓂᖓᑦ” ᐊᑐᓯᒻᒪᑦ ᑐᑭᖓ ᒪᓕᑦᑐᒍ ᐊᖏᕈᑎᓃᑦᑐᖅ, 

ᑐᙵᕕᖃᕈᓐᓃᖔᖅᑐᑎᒃ ᑐᑭᑖᕈᑎᒋᓯᒪᔭᖓᓐᓂᒃ ᐊᖏᕈᑎᑎᒍᑦ ᓯᕗᕐᖓᒍᑦ ᐊᑭᓕᐅᑎᒋᖃᑦᑕᓂᐊᕐᓯᒪᔭᖏᑦ ᐱᓕᕆᐊᕐᒥ 

ᐱᓕᕆᓂᐊᕐᓯᒪᑎᓪᓗᒋᑦ 18 ᒥᓕᐊᓐᓂᑦ ᐅᖁᒪᐃᓐᓂᓕᓐᓂᑦ ᐊᕐᕌᒍᑕᒫᑦ ᑕᐃᒫᒃ ᑎᑎᕋᕐᓯᒪᒻᒪᑦ ᐊᒻᒪᓗ ᐊᖏᖅᑕᐅᓯᒪᒻᒪᑦ 

ᐱᓕᕆᐊᕐᒧᑦ ᓇᓗᓇᐃᒃᑯᑕᖅᑎᒍᑦ ᓈᓴᐅᑎᓕᒃ 005.   

 

30. ᑖᓐᓇ ᑐᑭᑖᕈᑕᐅᓯᒪᔪᖅ ᐅᖃᖃᑎᒌᒍᑕᐅᓯᒪᙱᒻᒪᑦ QIAᑯᓐᓄᑦ ᐊᒻᒪᓗ BIMCᑯᑦ ᑐᓂᓯᓯᒪᒐᑎᒃ ᐃᑲᔫᑎᖃᕐᓂᐊᖅᑐᓂᑦ 

ᑐᑭᑖᕈᑕᐅᓯᒪᓂᖓᓂᒃ ᑮᓇᐅᔭᓕᐅᕋᓱᓐᓂᕐᒧᑦ ᓴᓇᓕᕐᓂᖏᓐᓄᑦ ᒪᓕᑦᑐᒋᑦ ᑮᓇᐅᔭᑦ ᐃᓯᕐᐸᓪᓕᐊᓕᕋᑖᖅᑐᑦ ᐅᕝᕙᓘᓐᓃᑦ 

ᐃᖅᑯᓪᓕᐅᑕᐅᓯᒪᙱᑎᐊᒻᒪᕆᑦᑐᓂ. QIAᑯᑦ ᓇᓗᓇᐃᕐᓯᒋᐊᒃᑲᓂᕐᒥᔪᑦ BIMCᑯᑦ ᓱᕋᐃᒻᒪᑕ ᑲᒪᒋᔭᔅᓴᒫᖏᓐᓂᒃ QIAᑯᓐᓄᑦ 

ᓂᖏᖅᑕᕈᑎᓂᑦ ᐊᑭᓖᒍᑎᒋᖃᑦᑕᓂᐊᖅᑕᖏᓐᓂᒃ ᓂᕆᐅᒋᖃᑦᑕᓂᐊᖅᑕᖏᓐᓂᒃ ᑐᓂᓯᓯᒪᒐᑎᒃ ᐊᒻᒪᓗ ᐊᕐᕌᒍᑕᒫᑦ 

ᓇᓗᓇᐃᕐᓯᒪᓂᖏᓐᓂᒃ ᓂᖏᖅᑕᕈᑎᓂᑦ ᐊᑭᓕᐅᑕᐅᒐᔭᖅᑐᓂᑦ ᓈᓴᖅᑕᐅᓯᒪᔪᓂᑦ ᑕᐃᒪᐃᖃᑦᑕᕆᐊᖃᕐᓯᒪᒻᒪᑕ 

ᑎᑎᕋᕐᓯᒪᓂᖏᑦ ᒪᓕᑦᑐᒋᑦ  5.7 ᐊᒻᒪᓗ. 5.8 ᐊᖏᕈᑎᓂᑦ ᓈᒻᒪᓈᕐᓯᒪᔪᒥᒃ ᐅᕝᕙᓘᓐᓃᑦ ᓇᓗᓇᐃᕐᓯᓯᒪᙱᑎᐊᒻᒪᕆᑦᑐᑎᒃ.  

 

31. ᐱᔾᔪᑎᒋᓪᓗᒍ BIMCᑯᑦ ᓱᕋᐃᓯᒪᓂᖓᑦ ᐊᖏᕈᑎᓂᑦ, QIAᑯᑦ ᐱᔭᕆᐊᑐᔪᒃᑰᕈᑎᖃᕐᓯᒪᕗᑦ ᐊᒻᒪᓗ ᓱᓕ ᑕᐃᒫᒃ 

ᐱᔭᕆᐊᑐᔪᒃᑰᕈᑎᖃᕐᓂᐊᖅᑐᑎᒃ ᐊᓯᐅᔨᓂᖏᓐᓄᑦ ᑮᓇᐅᔭᓂᑦ ᐃᑲᔫᓯᐊᖅᑖᖑᔭᕆᐊᖃᕐᓯᒪᔪᓂᑦ ᐃᓄᓐᓄᑦ. ᑕᒪᓐᓇ 

ᑕᐃᒪᐃᓕᖓᐅᔾᔭᐅᑐᐃᓐᓇᓂᐊᖅᑲᑦ, ᑲᑎᑦᑐᒋᑦ ᐃᓘᓐᓇᑎᒃ ᓯᕗᕐᖓᒍᑦ ᐊᑭᓕᐅᑕᐅᔭᕆᐊᖃᕐᓯᒪᔪᑦ ᑭᓪᓕᖃᕐᓂᐊᖅᑐᑦ ᑐᖔᓂ 

$24 ᒥᓕᐊᓐ ᐊᑭᓕᐅᑕᐅᓯᒪᔪᓄᑦ ᒪᕐᕉᓐᓂᒃ (2) ᐊᕐᕌᒎᓐᓂᒃ. ᑖᒃᑯᐊ ᖃᑦᑏᓐᓇᐅᓂᕐᓴᓪᓚᕆᐊᓗᐃᑦ $75 ᒥᓕᐊᓐᓂᑦ 

ᐊᒥᓲᓂᕐᐹᕆᔪᓐᓇᖅᑕᖏᓐᓂᒃ ᓯᕗᕐᖓᒍᑦ ᐊᑭᓕᐅᑕᐅᔭᕆᐊᖃᕐᓯᒪᔪᓂᑦ ᐋᔩᕋᕈᑕᐅᓯᒪᔪᓂᑦ ᐃᓄᓐᓄᑦ ᐊᖏᕈᑎᓂᑦ.   

 

32. ᐊᖏᕈᑏᑦ ᐃᒪᐃᓕᖓᒍᒫᕐᓯᒪᙱᒻᒪᑕ BIMCᑯᑦ ᐊᖏᖃᑎᖃᕐᓯᒪᓂᖓᑦ ᐃᓄᓐᓂᑦ ᓯᕗᕐᖓᒍᑦ ᐊᑭᓕᐅᑕᐅᒐᔭᖅᑐᓂᑦ 

ᐊᓯᔾᔨᖅᑕᐅᒍᓐᓇᕋᔭᕆᐊᔅᓴᖏᓐᓂᒃ ᒥᑭᓪᓕᑎᑦᑎᒋᐊᑐᐃᓐᓇᕐᓗᑎᒃ ᐱᓕᕆᐊᕐᒥ ᐱᓕᕆᐊᖃᕈᒫᕐᓂᐊᕐᓯᒪᓂᖏᓐᓂᒃ, ᑕᐃᒫᒃ 

ᑎᑎᕋᕐᓯᒪᒻᒪᑦ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓂᑦ ᓇᓗᓇᐃᒃᑯᑕᖓᓐᓂ ᓈᓴᐅᑎᓕᒻᒥ 005ᒥ ᐊᒻᒪᓗ ᓇᓗᓇᐃᕐᓯᒪᑦᑎᐊᖅᑐᓂ 

ᐊᖏᕈᑎᓂᑦ, ᓇᓪᓕᐊᓐᓄᑐᐃᓐᓇᖅ ᑐᑭᑖᕈᑕᐅᔪᒥ BIMCᑯᓐᓂ.   

 

 

33. ᐊᑭᓕᕐᓱᐃᒍᓐᓃᑎᓪᓗᒋᑦ ᓯᕗᕐᖓᒍᑦ ᐊᑭᓕᐅᑕᐅᖃᑦᑕᕆᐊᖃᕐᓯᒪᔪᓂᑦ ᑎᑎᕋᕐᓯᒪᓂᖓ 5.6 ᐊᖏᕈᑎᓂᑦ 

ᐃᒪᐃᒋᐊᖃᖅᑎᑦᑎᓯᒪᒻᒥᔪᖅ ᓈᓴᖅᑕᐅᓗᑎᒃ ᐊᒻᒪᓗ ᐊᑭᓖᓗᑎᒃ ᐊᕐᕌᒍᑕᒫᑦ ᓂᖏᖅᑕᐅᓂᐊᖅᑐᓂᑦ ᑕᕝᕙᙵᑦ ᐃᓚᖏᑦ 

ᓯᕗᕐᖓᒍᑦ ᐊᑭᓕᐅᑏᑦ ᐊᑭᓕᐅᑕᐅᖃᑦᑕᓂᐊᖅᑐᑎᒃ ᐱᕙᓪᓕᐊᓂᖏᓐᓂ.  

 

34. QIAᑯᑦ ᓇᓗᓇᐃᕐᓯᓯᒪᔪᑦ ᓂᖏᖅᑕᕈᑏᑦ ᓈᓴᖅᑕᐅᔪᑦ ᐊᑐᕈᒫᕐᓂᐊᕐᓯᒪᒻᒪᑕ ᐊᖏᕈᑎᑎᒍᑦ ᒪᓕᓪᓗᑎᒃ ᓴᕕᕋᔭᔅᓴᒥᒃ ᓴᓇᓂᖏᓐᓂᒃ 

ᑎᑭᐅᑎᑉᐸᑕ 60%ᖏᓐᓄᑦ ᐱᓕᕆᐊᕐᒥ ᐱᓕᕆᒍᒫᕐᓂᐊᕐᓯᒪᓂᖏᓐᓂ 18 ᒥᓕᐊᓐᓂ ᐅᖁᒪᐃᓐᓂᓕᓐᓂᑦ ᐊᕐᕌᒍᑕᒫᑦ (ᓲᕐᓗ 

“ᑮᓇᐅᔭᓕᐅᕋᓱᓪᓗᑎᒃ ᓴᓇᓂᖏᑦ” ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᐊᖏᕈᑎᓂᑦ). ᓂᖏᕈᑕᐅᔪᑦ ᒪᓕᓐᓂᐊᖅᑲᑕ 

ᖃᑦᑏᓐᓇᐅᓂᕐᓴᓪᓚᕆᐊᓗᒻᒥᑦ ᓴᓇᓂᖏᓐᓂ, QIAᑯᑦ ᐃᓚᐃᓐᓈᕈᑎᖃᕐᓂᐊᖅᑐᑦ ᐊᖏᕈᑎᒋᓯᒪᓇᒍ ᑕᐃᒫᒃ 

ᐊᑭᓕᕐᓱᐃᑎᑦᑎᖁᔭᐅᑉᐸᑕ BIMCᑯᓐᓂᑦ ᐊᑭᓕᕆᐊᖃᕐᓯᒪᔭᖏᓐᓂᒃ ᐊᑭᓖᑎᑦᑎᓗᑎᒃ ᓯᕗᕐᖓᒍᑦ 

ᐊᑭᓕᕐᓱᐃᒍᑎᒋᒋᐊᓕᒥᓂᖏᓐᓂᒃ ᖃᑦᑏᓐᓇᐅᓂᕐᓴᓪᓚᕆᐊᓘᓕᕐᓗᑎᒃ ᓂᖏᕐᓂᐊᖅᑕᖏᑦ.   

 

35. QIAᑯᑦ ᑐᙵᕕᖃᖃᑦᑕᕐᖓᑕ ᑎᑎᕋᕐᓯᒪᓂᖏᓐᓂᒃ ᐊᖏᕈᑏᑦ, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᐊᒻᒪᓗ ᐋᖅᑭᒋᐊᒃᑲᐃᓂᕐᒧᑦ 

ᒪᓕᒐᕐᓂᑦ (ᓄᓇᕗᑦ).  

 

 

36. ᑕᒪᓐᓇ ᐱᔾᔪᑎᒋᓪᓗᒍ ᐋᖅᑭᒋᐊᖅᑕᐅᒃᑲᐃᓇᓱᑦᑐᑦ QIAᑯᑦ ᕿᓄᔾᔪᑎᓖᑦ: 

 

(a) ᓇᓗᓇᐃᕐᓯᕕᐅᔪᒪᓪᓗᑎᒃ BIMCᑯᑦ ᓱᕋᐃᓂᖏᓐᓂᒃ ᑲᒪᒋᔭᕆᐊᖃᕐᓯᒪᔭᖏᓐᓂᒃ ᒪᓕᑦᑐᒍ ᐃᓛᒃᑯᑦ 5 ᐊᖏᕈᑎᓂᑦ, ᐊᒻᒪᓗ ᑕᐃᒫᒃ 

ᓱᕋᐃᓂᖅ ᐅᕝᕙᓘᓐᓃᑦ ᓱᕋᐃᓃᑦ ᐊᑐᓯᒍᑕᐅᓂᐊᕐᖓᑦ BIMCᑯᓐᓄᑦ ᐊᖏᕈᑎᓂᑦ ᑐᑭᖓ ᒪᓕᓪᓗᒍ ᑎᑎᕋᕐᓯᒪᓂᖓᓂ 23.5.1 

ᐊᖏᖃᑎᒌᒍᑎᓂᑦ. 

 

(b) ᐱᖁᔭᓕᐅᖁᔨᓪᓗᑎᒃ ᐊᑭᓖᖁᓪᓗᒋᑦ ᐃᓘᓐᓇᖏᓐᓂᒃ BIMCᑯᑦ ᓯᕗᕐᖓᒍᑦ ᐊᑭᓕᐅᑕᐅᔭᕆᐊᖃᕐᓯᒪᔪᓂᑦ 

ᐊᑭᓕᔅᓴᕆᓕᖅᑕᖏᓐᓂᒃ ᐊᒻᒪᓗ ᐊᑭᓕᕆᐊᓕᖏᓐᓂᒃ QIAᑯᓐᓄᑦ ᐊᒥᓲᓂᓕᓐᓂᑦ $6,250,000 ᐅᕝᕙᓘᓐᓃᑦ ᐃᒫᒃ 

ᑐᑭᓕᐅᑎᖔᕐᓗᒍ ᓈᓴᖅᑕᐅᓯᒪᔪᓂᑦ ᐋᖅᑭᒋᐊᒃᑲᐃᔨᓄᑦ, ᑕᒪᕐᒥᒃ ᐱᖃᓯᐅᑎᓗᒋᑦ ᕿᑐᕐᖏᐅᕈᑎᖏᑦ ᑖᒃᑯᐊ ᑕᐃᔭᐅᓯᒪᔪᑦ 

ᒪᓕᓪᓗᒋᑦ ᑎᑎᕋᕐᓯᒪᓂᖏᑦ 5.4 d) ᐊᒻᒪᓗ 5.10 ᐊᖏᕈᑎᓂᑦ, ᑐᖔᓂ ᑎᓯᐱᕆ 31, 2016. 

 

(c) ᐱᖁᔭᓕᐅᖁᔨᓪᓗᑎᒃ ᓇᓗᓇᐃᕐᓗᒍ ᐊᒥᓲᓂᖓ ᐃᓘᓐᓇᖏᓐᓂᒃ ᓯᕗᕐᖓᒍᑦ ᐊᑭᓕᐅᑕᐅᔭᕆᐊᖃᕐᓯᒪᔪᓂᑦ ᐊᑭᓕᕆᐊᓕᖏᓐᓂᒃ 

ᐊᒻᒪᓗ ᐊᑭᓕᖅᑕᐅᓗᑎᒃ BIMCᑯᓐᓂᑦ ᒪᓕᓪᓗᒋᑦ ᑎᑎᕋᖅᑕᐅᓯᒪᔪᑦ ᓇᓗᓇᐃᕐᓯᒪᓂᖏᑦ ᐊᖏᕈᑎᓂᑦ.  

 

(d) ᐱᖁᔭᓕᐅᖁᔨᓪᓗᑎᒃ ᓇᓗᓇᐃᕐᓗᒍ BIMCᑯᑦ ᑲᒪᒋᔭᔅᓴᒫᖏᓐᓂᒃ ᓱᓕ ᑲᔪᓯᔪᓂᑦ ᐊᑭᓖᔭᕆᐊᖃᕐᓂᕐᒧᑦ ᓯᕗᕐᖓᒍᑦ 

ᐊᑭᓕᐅᑕᐅᖃᑦᑕᕆᐊᖃᕐᓯᒪᔪᓂᑦ ᒪᓕᑦᑐᒋᑦ ᐊᖏᕈᑏᑦ ᐊᒻᒪᓗ BIMCᑯᑦ ᓱᓕ ᐊᑭᓕᕐᓱᐃᖃᑦᑕᖁᓪᓗᒋᑦ ᓯᕗᕐᖓᒍᑦ 

ᐊᑭᓕᐅᑎᒋᒋᐊᖃᕐᓯᒪᔭᖏᓐᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᓴᓇᓕᕋᓱᓐᓂᖏᓐᓂ ᑕᐃᒪᒃ ᓇᓗᓇᐃᖅᑕᐅᓯᒪᒻᒪᑦ ᐊᖏᕈᑎᓂᑦ, 

ᐅᕝᕙᓘᓐᓃᑦ, ᐅᓇ ᐊᑐᖅᑕᐅᖔᖁᓗᒍ, ᐱᖁᔭᓕᐅᖁᔨᓪᓗᑎᒃ ᑎᓕᓯᓗᑎᒃ BIMCᑯᓐᓂᑦ ᒪᓕᖁᓗᒋᑦ ᑎᑎᕋᕐᓯᒪᓂᖏᓐᓂᒃ 5.7 

ᐊᒻᒪᓗ 5.8 ᐊᖏᕈᑎᓂᑦ ᑐᓂᓯᖃᑦᑕᕐᓗᑎᒃ ᓂᕆᐅᒋᔭᔅᓴᐅᓂᐊᖅᑐᓂᑦ ᐊᒻᒪᓗ ᐊᕐᕌᒍᑕᒫᑦ 

ᓇᓗᓇᐃᕐᓯᒪᓂᕆᖃᑦᑕᓂᐊᖅᑕᖏᓐᓂᒃ, ᐊᒻᒪᓗ ᑐᓂᓯᓗᑎᒃ ᑐᑭᓯᐅᒪᔾᔪᑎᔅᓴᓂᑦ QIAᑯᓐᓄᑦ ᐋᖅᑮᓂᐊᕐᖓᑕ 

ᓱᓕᔪᕆᔭᐅᒍᓐᓇᕐᓗᑎᒃ ᓴᓇᓂᕐᒧᑦ ᑎᑭᐅᑎᓯᒪᓕᕐᓂᖏᓐᓂᒃ 60%ᓄᑦ ᑮᓇᐅᔭᓕᐅᕋᓱᓐᓂᕐᒧᑦ ᓴᓇᓂᕐᒧᑦ ᑕᐃᒫᒃ 

ᑕᐃᒪᐃᓐᓂᕋᐃᓯᒪᒻᒪᑕ BIMCᑯᑦ.   

 

(e) ᐱᖁᔭᓕᐅᖁᔨᓪᓗᑎᒃ ᐋᖅᑭᒋᐊᒃᑲᐃᓇᓱᑦᑐᑦ ᐊᑭᓕᕆᐊᓕᖏᑦ, ᐃᓚᒋᔭᐅᓪᓗᑎᒃ ᒪᓕᒐᓕᕆᔨᓄᑦ ᐊᑭᖏᑦ ᐊᒻᒪᓗ 

ᐊᑭᓕᐅᑕᐅᓯᒪᔪᑦ ᐃᓘᓐᓇᑎᒃ, ᐊᒻᒪᓗᑦᑕᐅᖅ ᐃᓘᓐᓇᑎᒃ ᐊᑭᖏᑦ ᐋᖅᑭᒋᐊᒃᑲᐃᓂᕐᒧᑦ, ᐃᓚᒋᔭᐅᓪᓗᑎᒃ ᐊᑭᖏᑦ 

ᐊᑭᓕᐅᑕᐅᓯᒪᔪᓪᓗ ᐋᖅᑭᒋᐊᒃᑲᐃᔨᓄᑦ, ᐊᒻᒪᓗ ᓈᓚᓐᓂᕐᒧᑦ ᐊᑭᖏᑦ.  

 

(f) ᑕᒪᒃᑯᐊᓗ ᓱᓕ ᐊᒻᒪᓗ ᐊᓯᖏᑦ ᐃᑲᔫᑕᐅᓂᐊᖅᑐᑦ ᑕᐃᒫᒃ ᐋᖅᑭᒋᐊᒃᑲᐃᓇᓱᑦᑐᑦ ᑐᔅᓯᕋᐅᑎᒋᑐᐃᓐᓇᕆᐊᓕᖏᑦ ᐊᒻᒪᓗ 

ᐋᖅᑭᖏᐊᒃᑲᐃᔩᑦ ᐊᐅᓚᑦᑎᕕᖃᕐᓂᐊᑎᓪᓗᒋᑦ ᑐᓂᔭᐅᒃᑲᕐᓂᐊᖅᑕᖏᓐᓂᒃ ᒪᓕᑦᑐᒋᑦ ᑎᑎᕋᕐᓯᒪᓂᖏᑦ 21.6ᒥ ᐊᖏᕈᑎᓂᑦ.   

Michael K. Osland 

ᒪᓕᒐᓕᕆᔩᑦ ᐋᖅᑭᒋᐊᒃᑲᐃᖁᔨᓯᒪᔪᓄᑦ,  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ  

